
Resumo: Este traballo ten como obxecto a presentacion e unha analise superficial das principais novidades sociais
ou de caracter laboral da Lei de contratos do sector publico aprobada en novembro de 2017. Con iso, analizase a
subrogacion dos traballadores en caso de reversion de contratas publicas desde a perspectiva da subrogacion legal,
convencional e voluntaria. Pola stia banda, tamén se estuda a posibilidade de incorporar clausulas sociais de materia
laboral e social no prego de condicions das contratas.

Resumen: Este trabajo tiene como objeto la presentacion y un andlisis somero de las principales novedades sociales
o0 de caracter laboral de la Ley de contratos del sector publico aprobada en noviembre de 2017. Con ello, se analiza
la subrogacion de los trabajadores en caso de reversion de contratas publicas desde la perspectiva de la subrogacion
legal, convencional y voluntaria. Por su parte, también se estudia la posibilidad de incorporar cldusulas sociales de
materia laboral y social en el pliego de condiciones de las contratas.

Palabras clave: Clausulas sociales, subrogacion de trabajadores, reversion de servicios publicos, contratacion publica.

Abstract: The present work has as objective the presentation and a brief analysis of the main social and labor inno-
vations of the Law of Public Procurement approved last November. With this, the subrogation of workers is analysed
in case of reversion of public contracts from the perspective of legal, conventional and voluntary subrogation. On
the other hand, the possibility of incorporating social clauses of labor and social matter into the specifications of the
contracts was also studied.

Novidades laborais da Lei de contratos do sector publico

1 Obxectivos en materia laboral da Lei
de contratos do sector publico

A Lei 9/2017, do 8 de novembro, de contratos do sector publico (en diante, LCSP), pola
gue se traspofien ao ordenamento xuridico espanol as directivas do Parlamento Europeo
e do Consello 2014/23/UE e 2014/24/UE, do 26 de febreiro de 2014, introduce cambios
substanciais que superan amplamente a mera transposiciéon. As ditas novidades afectan en
boa medida, mais do que caberia esperar dunha norma de eminente caracter administrativo,
a cuestions laborais. Esta incidencia sociolaboral é resultado inmediato dos requirimentos
establecidos nas directivas traspostas, as cales vefien impregnadas & sua vez pola actual
Estratexia Europa 2020 da Unidon Europea, que impulsa os poderes publicos a exercer, no
desenvolvemento da sUa actividade ordinaria, un estimulo a un modelo de crecemento
“intelixente, sustentable e integrador” que incorpore necesariamente aspectos sociais.
Neste sentido, moitas das novidades sociolaborais da nova normativa xiran arredor da idea
de potenciar as posibilidades do sector publico de perseguir o interese xeral non soamente
nas suas funciéns como poderes publicos como tales, sendn tamén na sua actividade como
axente econémico no mercado —¢ dicir, cando contrata co sector privado-.

Concretamente, no artigo primeiro da lei dise que “en toda contrataciéon publica se incor-
poraran de xeito transversal e preceptivo criterios sociais e ambientais sempre que garde
relacién co obxecto do contrato, na conviccién de que a sta inclusién proporciona unha mellor
relacién calidade-prezo na prestacién contractual, asi como unha maior e mellor eficiencia na
utilizacién dos fondos publicos. Igualmente, facilitarase o acceso & contratacion publica das
pequenas e medianas empresas, asi como das empresas de economia social”. Este primeiro
artigo é concretado ao longo do texto da lei, ben sexa impondo obrigas para os érganos de
contratacion (artigo 202 LCSP), ben sexa ampliando as posibilidades dos 6rganos de con-
tratacion de estableceren obrigas sociais, laborais ou ambientais &s empresas contratistas
(artigo 145 LCSP), ou ben sexa establecendo posibilidades de control —e posibilidades de
resolucion contractual- por parte do érgano de contratacion de asegurar o cumprimento
destas normativas por parte dos adxudicatarios do concurso (211.1 1)).

En resumidas contas, as novidades en materia laboral poden agruparse en dous grandes
grupos; i) por unha parte, en materia de subrogacion do persoal acabada unha contrata;
i) clausulas sociais como criterio de adxudicaciéon ou como obriga durante a execuciéon do
contrato.

2 Asubrogacion do persoal tras a finalizacion da contrata

2.1 Prohibicion de asuncion do cadro de persoal?

Un dos problemas que presenta a contratacion administrativa de servizos é a posibilidade de
que, tras a finalizacion desa contratacién —por secuestro, resolucién anticipada por incumpri-
mento do prego por parte do contratista ou por remate do prazo—, a Administraciéon asuma
a xestion dos ditos servizos. Neste caso, o cadro de persoal da mercantil privada poderia
ter dereito a continuar nas suas funciéns, tendo o sector publico obriga de subrogarse nos
contratos dos traballadores.

En efecto, a Directiva 2001/23/CE, do 12 de marzo, e o artigo 44 ET obrigan & subrogacién
dos contratos cando na asuncién da actividade por parte da Administracién hai tamén unha
transmisién dun “conxunto de medios organizados” en favor da Administracion’. Pois ben,
sobre esta cuestion inciden varios artigos da nova normativa, aclarando algunhas dubidas
xurdidas recentemente, & vez que a nova normativa suscita dubidas sobre cuestiéns ata
agora pacificas.

2.1.1 Subrogacidn legal

A primeira das cuestions xurdidas consiste en cofiecer se, en caso de que 0s orzamentos
de feito do artigo 44 ET se formulen nunha reversiéon de contratas, o sector publico debera
asumir o cadro de persoal do previo mercantil. Esta obriga de sucesion era relativamente
pacifica ata a aprobacion das disposicions adicionais 26.% e 34.2 da Lei 3/2017, do 27 de xuiio,
de orzamentos xerais do Estado para 2017, as cales parecen, seguindo unha interpretacion
literal, impedir a asuncién do cadro de persoal por parte das administracions publicas tras
unha reversion de servizos publicos?. Pois ben, aqui é onde a nova normativa de contratos
do sector publico parece aclarar esta cuestion, volvendo 4 situacién inicial na cal, en caso
de que se cumpran os requisitos do artigo 44 ET (transmisién de empresa), o sector publico
debera asumir o cadro de persoal. No sentido seguinte:

O artigo 308.2-Il LCSP establece: “No momento da extincion dos contratos de servizos, non
podera producirse en ningln caso a consolidaciéon das persoas que realizasen os traballos
obxecto do contrato como persoal da entidade contratante. Para tal fin, os empregados ou
responsables da Administracion deben absterse de realizar actos que impliquen o exercicio
de facultades que, como parte da relacion xuridico-laboral, lle corresponden 4 empresa
contratista”. Na sua literalidade esta normativa poderia recordarnos a DA 26 da Lei de or-
zamentos de 2017, que impide a subrogacién do persoal. Non obstante, o inciso seguido,
no cal a norma compele os responsables da Administracion a non realizaren determinadas
condutas que deriven o exercicio de facultades correspondentes ao contratista como titular
da relacion laboral, indicanos que o precepto fai referencia a unha eventual declaraciéon de
cesion ilegal, coa consecuente adquisicion da condicién de indefinido non fixo por parte dos
afectados. Isto € o que pretende evitar esta normativa. Asi pois, isto enlazaria co establecido
na DA 34.2 LOXE-2017, a cal pretende, unha vez mais, impedir que se dean situacions de
contratacion temporal irregular ou de cesién ilegal.

En calquera caso, como sinalou a doutrina mais autorizada, estes preceptos sitianse no
plano da responsabilidade dos suxeitos que toman esas decisidns e sen que poida impedir
os efectos laborais que tales decisions vaian provocar. E dicir, o artigo 308.2 LCSP e a DA 34
LOXE-2017 establecen obrigas sobre os apoderados administrativos cuxo incumprimento
podera derivar en responsabilidades. Non obstante, en caso de que, malia esta normativa, se

1 Por todas, STXUE do 20 de xaneiro de 2011 (C-463/09). E iso con independencia de que eses medios fosen en primeiro lugar da propia
Administracion, STXUE do 26 de novembro de 2015 C-509/14, asunto ADIF/ALGEPOSA.

2 Encalquera caso, malia a sua literalidade, a maioria da doutrina mostrabase en contra de que este precepto puidese evitar unha subroga-
cién legal. Ver ALFONSO MELLADO, C.L., “La reversion a la gestion directa de servicios publicos: problemas laborales (atencion especial a
las entidades locales y a las sociedades mercantiles de capital puiblico)”, Revista de Derecho Social, n.73, 2016, pp. 37 e 38; DE LA PUEBLA
PINILLA, A., “Problemas laborales en la “remunicipalizacion” de los servicios publicos”, Trabajo y Derecho, n. 17,2016, p. 5; GOERLICH PESET,
J.M.,e NORES TORRES, L.E., “Aspectos laborales de la reversion de contratas y concesiones administrativas: el impacto de las Leyes 3/2017
y 9/2017 ()", Trabajo y Derecho, n. 42, 2018.

produzan fraudes na contratacion laboral, esta norma non impedira a aplicacién da normativa
laboral ao respecto e, se é o caso, a conversién en indefinido non fixo dos traballadores®.

Por outra banda, o artigo 130 LCSP parece derrogar a DA 26 da Lei de orzamentos-2017,
establecendo unha solucion distinta en materia de subrogacion de traballadores en caso
de sucesion de empresas a favor dunha Administracién. En efecto, o artigo 130.3 LCSP
establece que, “en caso de que unha Administracién publica decida prestar directamente
un servizo que ata a data vifia sendo prestado por un operador econémico, estara obrigada
a subrogacién do persoal que o prestaba se asi o establece unha norma legal, un convenio
colectivo ou un acordo de negociacion colectiva de eficacia xeral”. Desta forma, en coherencia
coa normativa europea e a normativa laboral, este artigo ve con normalidade a subrogacién
de traballadores sempre que se cumpran os requisitos do artigo 44 ET para iso (“se asi o
establece unha norma legal”).

Asi pois, esta normativa, a diferenza da DA 26 da Lei de orzamentos-2017, non require,
para a aplicaciéon das consecuencias xuridicas dunha transmision de empresa no dmbito da
revision de servizos, ningun limite procedemental nin tampouco exixe sentenza xudicial nin
proceso previo selectivo adaptados as exixencias dos principios de mérito e capacidade?,
como tampouco o exixe a hormativa comunitaria e laboral.

Sumado a todo iso, recentemente, o Tribunal Constitucional, na Sentenza 122/2018, do 31
de outubro, declarou inconstitucional, ainda que por razéns formais, parte da DA 26 e da
DA 34 da LOXE-2017, precisamente naquela parte que lle impedia & Administracion asumir
como indefinidos non fixos os traballadores subrogados, derivado do artigo 44 ET, tras unha
reversion de servizos publicos.

2.1.2 Subrogacion convencional

Nesta segunda cuestion xurdiron dibidas que antes non existian por ser pacifica a xurispru-
dencia do Tribunal Supremo. Estase a facer referencia & posibilidade de que os convenios
colectivos obriguen as AAPP a asumir os traballadores tras unha reversién cando non se dan
os requisitos do artigo 44 ET. E dicir, cando non houbo transmisién de medios organizados
da mercantil sainte a favor da Administracion entrante. Pois ben, neste caso non se pode
falar de obriga de subrogacion de traballadores de orixe legal, xa que non se estad ante o
suposto do artigo 44 ET. No entanto, ¢ pacifico na doutrina laboralista aceptar a posibilidade
de que os convenios colectivos obriguen unha empresa a asumir o persoal da empresa sainte
dunha contrata se asi o dispdn o convenio colectivo que é de aplicacién. E iso segue sendo
pacifico cando son duas empresas privadas as implicadas. A dubida historicamente xurdiu
cando a receptora é unha Administracion publica.

Pois ben, neste ultimo caso, varios pronunciamentos do Tribunal Supremo establecen que
non é posible a subrogaciéon convencional nunha Administracion publica. Para chegar & dita
conclusién, aplica a doutrina da non afectacion dunha norma colectiva respecto a suxeitos non
integrados no seu ambito de aplicacion ex artigo 82.3 ET. Isto é, dado que a Administracién

3 GOERLICH PESET, J.M., e NORES TORRES, L.E., “Aspectos laborales de la reversion de contratas y concesiones administrativas: el impacto de
las Leyes 3/2017y 9/2017 (1), cit., pp. 13 e 14.

4 GOERLICH PESET, J.M.,e NORES TORRES, L.E., “Aspectos laborales de la reversion de contratas y concesiones administrativas: el impacto de
las Leyes 3/2017y 9/2017 ()", Trabajo y Derecho, n. 43-44,2018, pp. 111 e ss.

non negocia o convenio colectivo —nin forma parte das asociaciéns empresariais que 0s
negocia—, non estaba obrigada nin vinculada polo que diga o convenio®.

Non obstante, na actualidade xorden algunhas dubidas, dado que o artigo 130.3 LCSP fai
referencia a “norma legal, un convenio colectivo ou un acordo de negociacién colectiva de
eficacia xeral”.

As{ pois, caben duas posibles interpretaciéns ante a referencia ao convenio colectivo como
habilitante dunha subrogacién de persoal ao rematar unha contrata.

Por unha parte, dado que fai alusién a “convenio colectivo”, seria posible entender que se
refire aos convenios colectivos de sector, o que derrogaria de facto a xurisprudencia que se
vén comentando.

Por outra banda, pddese entender que a chamada ao convenio colectivo se refira realmente
ao “convenio colectivo aplicable”. E, polo tanto, a doutrina do Tribunal Supremo sequiria
totalmente vixente, impedindo que un convenio de sector lle poida impor unha sucesién
convencional a unha Administracion.

Na mifa opinién, a interpretacion gue mais probabilidades ten de consolidarse é a segunda,
por duas razons: i) A primeira é que, a pesar de que non di “convenio colectivo aplicable”,
unha interpretacion loxica lévanos ali; ii) a segunda é que, se o lexislador tivese querido
romper cun dos piares basicos da negociacion colectiva, como é o principio de correspon-
dencia do artigo 82.3 ET, o dirfa de forma contundente. E dicir, que a falta dun adxectivo
non parece que sexa suficiente para que se dea por morto o principio de correspondencia
na Administracion.

Non obstante, que a segunda interpretacién sexa a que probablemente prevaleza non quere
dicir que non tefa utilidade este artigo 130 LCSP, e é que aclara algo no que antes habia
dubidas. En efecto, parece que a normativa, cando nomea os convenios colectivos, esta a
facer referencia aos negociados entre administracions e sindicatos da Administracion publica
conforme o artigo 38 do EBEP®. Asi pois, se este tipo de acordos colectivos recollen obrigas
de subrogacion, esta debera ser cumprida polas administracions.

E mais, dada a mencion legal a “un acordo de negociacién colectiva de eficacia xeral”, serfa
posible que na subrogacién convencional se pactase, via 83.3 ET, un acordo interprofesio-
nal ao respecto subscrito por sindicatos lexitimados no &mbito respectivo e a federacion de
municipios’. Polo tanto, co artigo 130.3 LCSP abrese a posibilidade de que en convenios ou
acordos coa Administracion se estableza a subrogaciéon convencional en caso de reversion
dunha contrata publica a favor dunha Administracion.

5 Asiseresolveu mesmo para actividades que previamente foron privatizadas (STS do 11 de xullo de 2011 ou do 19 de maio de 2015). Cabe
dicir que na STS do 17 de xufio de 2011 o dito tribunal aceptou a aplicacion dun convenio de sector a un concello que non dispufia de
convenio propio en materia de condicidns laborais; non obstante, o propio tribunal aclarou que esta aplicacion do convenio non era en
materia de subrogacion, sendn s¢ de condicidns laborais.

6 Asi parece derivar tamén da tramitacion parlamentaria e da motivacion das emendas aprobadas. Ver GOERLICH PESET, J.M., e NORES
TORRES, L.E., “Aspectos laborales de la reversién de contratas y concesiones administrativas: el impacto de las Leyes 3/2017y 9/2017 ()",
cit., p. 112 (nota 32).

7 EnCatalufia xa hai un exemplo co Acordo comuin das condiciéns para empregados puiblicos de entes locais de menos de 20.000 habitan-
tes.

2.1.3 Subrogacién voluntaria

A asuncién voluntaria do cadro de persoal por parte da Administracion —sen que exista obriga
legal nin convencional- adoita ser o suposto mais tipico, dado que resulta a situacidon mais
cdmoda para a Administracion publica correspondente. Efectivamente, esta subrogacion
decidida de xeito unilateral pola Administracién permitird a continuidade ininterrompida do
servizo, & vez que calmara as protestas dos traballadores que, noutro caso, quedarian sen o
seu posto de traballo e moi probablemente sen emprego. Non obstante, esta parece a solu-
cion mais complicada de abordar legalmente. En efecto, o artigo 130 LCSP, cando enumera
as posibilidades de subrogacion do cadro de persoal, non expén a asuncion voluntaria como
unha delas. Do mesmo xeito, o artigo 308 LCSP expresamente impidelles aos responsables
das administraciéns realizar accions que impliquen a consolidacién do cadro de persoal unha
vez rematada a contrata.

Asi pois, parece que o Unico xeito de que a vontade da Administracion permita a subroga-
cion do cadro de persoal sera se se pactou cos sindicatos lexitimados a través dun convenio
colectivo ou acordo de eficacia xeral.

3 Clausulas sociais

O propio preambulo da norma aqui glosada establece como un dos dous obxectivos princi-
pais obter unha mellor relacion calidade-prezo na contratacién, especialmente a través da
inclusion de aspectos cuantitativos, ambientais e sociais ao obxecto do contrato publico. Asi
pois, en coherencia con estas declaraciéns, o articulado da norma esténdese concretando
en que medida se teran en conta estes criterios sociais en materia de contratacion. E faino
de duas formas; i) primeiro, establecendo requisitos sociais de obrigatorio cumprimento,
isto é, non dispositivos para os érganos de contratacion; ii) sequndo, establecendo listas
de posibles cladusulas sociais que os érganos de contratacion poden fixar, se o desexan, nos
pregos como criterios de adxudicacion.

3.1 Condicions sociais obrigatorias

Neste grupo incluiriase o artigo 149.4 LCSP, que establece a obriga de rexeitar as ofertas se se
comproba que son anormalmente baixas porque vulneran a normativa sobre subcontratacion
ou non cumpren as obrigas aplicables en materia social ou laboral, nacional ou internacional,
incluindo o incumprimento dos convenios colectivos sectoriais vixentes.

Esta obriga non é potestativa para os érganos de contratacion, os cales estan obrigados a
rexeitar propostas econémicas que baseen a sta oferta econémica mais vantaxosa en ter
unhas condiciéns laborais para os seus traballadores menos favorables que o establecido
no convenio sectorial vixente.

Inmediatamente, aqui xorde esta pregunta: Que acontece coa prioridade aplicativa do conve-
nio de empresa (artigo 84.2 ET) ou a non-aplicacion do convenio colectivo (artigo 82.3 ET)?
Ambos os dous mecanismos estan permitidos polo Estatuto dos traballadores e confirenlle
4 empresa a posibilidade legal de establecer condiciéns laborais inferiores ao convenio.

Pois ben, ante este conflito de normas, habera que entender que a prioridade aplicativa do
convenio de empresa e a non-aplicacion do convenio colectivo, malia seren mecanismos
vixentes e legais, son incompatibles co acceso & contratacion publica. Isto é, parece que o
lexislador lles quixo impedir o acceso & contratacion publica a aquelas empresas que usen
estes mecanismos se o fan para aproveitarse de condicions laborais por debaixo do estable-
cido no convenio de sector.

As razdns que xustifican esta decision lexislativa poden ser varias. A primeira seria para evitar
a conflitividade, dado que unha empresa co convenio non-aplicado, normalmente, serd mais
propensa ao conflito. En sequndo lugar, do mesmo xeito, unha empresa cuxo convenio de
empresa paga salarios mais baixos que os do sector pode ter, loxicamente, unha maior rota-
cion dos traballadores —que se irdn a outras empresas do sector porque pagan mellor—. Este
aumento na rotacion dos traballadores pode reducir a calidade do servizo publico prestado.

En terceiro lugar, ademais da calidade na prestacion, pode haber motivos de promocién
do convenio sectorial, é dicir, a pesar de que exista unha prioridade aplicativa do convenio
de empresa que se estableceu nun momento determinado de crise econdmica, é posible
gue agora o lexislador, pouco a pouco, queira facer rexurdir, ou devolver ao seu lugar, ao
convenio de sector e empece facéndoo coas empresas coas cales a Administracion contrata.

Sexa 0 motivo gue sexa, do que cabe menos dubidas é de que ese foi o desexo do lexislador,
Xa que en tres ocasions, a través de tres emendas no Senado, se intentou suprimir o termo
“sectoriais” para deixar unicamente “aplicables”, e as tres emendas decaeron. E dicir, inten-
touse suprimir a referencia ao convenio sectorial e esta proposta decaeu.

Ademais, o artigo 122 LCSP volve repetir a mesma idea, ao establecer que no prego de
condicions se debera indicar a obriga do adxudicatario de cumprir as condiciéns salariais
dos traballadores conforme o convenio colectivo sectorial de aplicacién.

Polo tanto, en conclusion, a lei impide utilizar un convenio de empresa que rebaixe os sala-
rios do sector ou a non-aplicacion do convenio, tanto na oferta econdmica realizada como
durante toda a duracion da contratad.

De feito, neste sentido, o artigo 211 LCSP establece que os incumprimentos reiterados no
pagamento ou na aplicacién de condicions salariais inferiores as derivadas do convenio
colectivo sera causa de resolucién.

Aqui, a norma non fala de convenios colectivos sectoriais, pero parece que fai referencia &
obriga do artigo 122 LCSP, que si fala de convenios colectivos sectoriais. E dicir, este meca-
nismo do artigo 201 no fondo é un mecanismo de control do cumprimento das obrigas; polo
tanto, teria pouco sentido que estivese a facer referencia a outras obrigas distintas que as
nomeadas anteriormente no propio texto normativo da Lei de contratos do sector publico.

8 Nomesmo sentido, GALLEGO CORCOLES, I., “La integracion de cléusulas sociales, ambientales y de innovacion en la contratacién publica”,
Documentos Administrativos,n.4,2017,p. 108, e MARTIN HERNANDEZ, M.L., “Principales aspectos sociolaborales de la Ley 9/2017,de 8 de
noviembre, de contratos del sector publico”, Trabajo y Derecho, n. 37,2018. En contra, VALLECILLO GAMEZ,M.R,, “Aspectos sociolaborales
de la nueva Ley de Contratos del Sector PUblico”, Revista de Trabajo y Seguridad Social, n. 417, 2017, e MARTINEZ SALDANA, D., e CODINA
GARCIA-ANDRADE, X., “Clausulas sociales, subrogacion y otras cuestiones laborales en la nueva Ley 972017, de 8 de noviembre, de con-
tratos del sector publico”, Actualidad juridica Uria Menéndez, n. 47,2017.

REGAP | ISSN: 1132-8371 | NUm. 56 (xullo-decembro 2018)

Regap

k¢

)

NOTAS Q

181



182

Novidades laborais da Lei de contratos do sector publico

Porén, a maior novidade de caracter non dispositivo para os érganos de contratacion é a
obriga de establecer no prego de clausulas administrativas particulares polo menos unha
das condiciéns especiais de execucién de caracter social ou ambiental. Concretamente, das
de caracter social ou relativas ao emprego poderan introducirse, entre outras, con algunha
das seguintes finalidades: facer efectivos os dereitos recofiecidos na Convencion das Naciéns
Unidas sobre os dereitos das persoas con discapacidade; contratar un nimero de persoas
con discapacidade superior ao que exixe a lexislacién nacional; promover o emprego de
persoas con especiais dificultades de insercién no mercado laboral, en particular das per-
soas con discapacidade ou en situaciéon ou risco de exclusion social a través de empresas de
insercion; eliminar as desigualdades entre o home e a muller no dito mercado, favorecendo
a aplicacién de medidas que fomenten a igualdade entre mulleres e homes no traballo; fa-
vorecer a maior participacién da muller no mercado laboral e a conciliacién do traballo e a
vida familiar; combater o paro, en particular o xuvenil, o que afecta 4s mulleres e o de longa
duracion; favorecer a formacion no lugar de traballo; garantir a seguridade e a proteccion da
saude no lugar de traballo e o cumprimento dos convenios colectivos sectoriais e territoriais
aplicables; medidas para previr a sinistralidade laboral; outras finalidades que se establezan
con referencia & estratexia coordinada para o emprego, definida no artigo 145 do Tratado
de Funcionamento da Unién Europea; ou garantir o respecto aos dereitos laborais basicos
ao longo da cadea de producién mediante a exixencia do cumprimento das convencions
fundamentais da Organizacion Internacional do Traballo, incluidas as consideracions que
busquen favorecer os pequenos produtores de pafses en desenvolvemento, cos que se
mantefen relaciéns comerciais que lles son favorables, tales como o pagamento dun prezo
minimo e unha prima aos produtores ou unha maior transparencia e trazabilidade de toda
a cadea comercial.

Cabe dicir que, malia que unha destas clausulas é de inclusion obrigatoria, a marxe de eleccién
para o 6rgano administrativo que redacta os pregos é relativamente ampla. En calquera caso,
tal como establece o artigo 202.1 LCSP, o érgano administrativo pode establecer, de forma
dispositiva, mais dunha condicién especial de execucién do contrato sempre que estean
vinculadas ao obxecto do contrato. Iso significa que a listaxe que se acaba de nomear podera
ser utilizada para engadir mais condiciéns especiais de execucion se o 6rgano administrativo
competente asi 0 entende oportuno, sendo ademais esta listaxe aberta, polo que caberian
outras condiciéns especiais de execucién de caracter social non incluidas nesa listaxe sempre
gue estivesen relacionadas co obxecto do contrato.

3.2 C(lausulas sociais nos criterios de adxudicacion

Respecto aos criterios de adxudicacion, existe unha gran marxe de discrecionalidade para
o 6rgano administrativo, dado que o artigo 145.2 deixa en mans dese 6rgano o estable-
cemento ou non de criterios sociais para avaliar a relacion calidade-prezo da oferta. Non
obstante, co novo articulado da lei parece quedar extinta a tradicional xurisprudencia que
vifa anulando os criterios de adxudicacién que fosen distintos ao prezo da contrata e que
rexeitaba calquera vinculacion entre a calidade dos servizos obtidos da contrata publica coa
calidade do emprego na contratista®.

9 Como exemplo desta doutrina, véxase a STSX (Contencioso-Administrativo) de Madrid do 7 de xullo de 2017 (Rec. 318/2016), a cal anula
unha cldusula dun prego de condicidns no marco dunha contrata publica onde se establecian 15 puntos a aguelas empresas que se
comprometesen a aplicar o convenio estatal para os seus traballadores. No marco da licitacion para a adxudicacion do contrato para

En fin, na actualidade os pregos de condiciéns poderan conter criterios de adxudicacion
relacionados coas seguintes finalidades (artigo 145.2.1.°): fomento da integracion social
de persoas con discapacidade, persoas desfavorecidas ou membros de grupos vulnerables
entre as persoas asignadas a execucion do contrato e, en xeral, a insercion sociolaboral de
persoas con discapacidade ou en situacién ou risco de exclusion social; subcontratacion con
centros especiais de emprego ou empresas de insercion; plans de igualdade de xénero que
se apliquen na execucion do contrato e, en xeral, a igualdade entre mulleres e homes; o
fomento da contratacion feminina; conciliacion da vida laboral, persoal e familiar; mellora das
condiciéns laborais e salariais; estabilidade no emprego; contratacién dun maior nimero de
persoas para a execucion do contrato; formacién e a proteccion da sadde e a seguridade no
traballo; aplicacién de criterios éticos e de responsabilidade social & prestacién contractual,
ou criterios referidos & subministracién ou a utilizacién de produtos baseados nun comercio
equitativo durante a execucién do contrato.

a proteccion e sequridade de edificios do distrito de Chamartin, convocado polo Concello de Madrid, fixouse como criterio no prego de
condiciéns a concesion de 15 puntos ds empresas que se comprometesen a aplicarlles aos vixilantes de sequridade o Convenio colectivo
estatal. Pois ben, a sentenza aludida anula este criterio por entender que non esta directamente vinculado co obxecto do contrato nin
supon unha maior calidade na execucion dos servizos, ademais de supor unha “inxerencia intolerable no eido da requlacion salarial”.
Véxase unha critica a esta doutrina anterior & Lei de contratos do sector publico en https://adriantodoli.com/2017/10/19/as-clausulas-
sociales-en-los-pliegos-de-condiciones-ya-no-estan-permitidas/

